

PLAZAOLA PARTZUERGO TURISTIKOA
Plazaola Partzuergo Turistikoko Kudeatzailea aldi baterako 
ordezkatzeko lanpostu deialdia, lehiaketa-oposizio bidez
1.- ARAU OROKORRAK
1.1.- Deialdi publiko honen helburua dugu Plazaola Partzuergo Turistikoko Kudeatzailearen ordezkapena betetzea, lehiaketa-oposizio bidez.
1.2- Izendapenak, eta ondorio guztietarako, aldi baterako ordezkapenean dagoen kontratatuaren izaera emango dio hautatuko pertsonari; lan erregimenean kontratuaren datatik hasita eta plazaren titularra itzuli arte.

1.3.- Lanpostuaren ordainsaria da 2.653,80€/hil gordin.
1.4.- Deialdi honen helburu den lanpostua hartzeko izendatua izango den hautagaiari izena eta alta emango zaio Gizarte Segurantzaren Erregimen Orokorrean, betiere dagozkion hautapen probak gainditu eta gero. Aipatu erregimenean aurreikusitakoaren babespean izango da.
1.5.- Erregimena jardun osokoa izango da eta betiere zerbitzuaren beharretara egokituko da. Administrazio organo ahaldunek erregimena aldatu ahalko dute edozein momentutan, zerbitzuaren beharrek hala eskatuko balute.

1.6.- Lanpostuak nahitaezko hizkuntza eskakizuna dauka euskaran: C1 edo E.G.A.

2.- FUNTZIOAK
2.1.- Deialdi honen bitartez izendatua izango den hautagaiak ondoko betekizunak ditu:

- Kudeaketa ekonomikoa. Aurrekontuen eta kontabilitatearen kudeaketa. Finantziazioa bilatzea.
- Urteko ekintza planak eta Partzuergoaren Programazioa
- Eskualdeko turismo proiektuen Diseinua eta Dinamizatzea, hala nola finantziazioa bilatzea
- Diru laguntzen diseinua, izapidetzea eta kudeaketa
- Erakunde publiko eta pribatuekin harremanak
- Koordinazioa eta dinamizatzea Partzuergoaren beste bazkideekin eta sektoreko beste eragileekin

- Bazkide berriak bilatzea
- Plazaola Bide Berdearen kudeaketa eta garapena. “Eurovelo”n parte hartu 
-  Sustapena, marketina eta barne zein kanpoko komunikazioa (hedabideak, sare sozialak, eta abar)
- Sektorearekin lotuta dauden azoka eta topaketetara bertaratzea
- Administrazio Kontseiluaren, Batzar Orokorraren eta bestelako erakundeen (Nafarroako Gobernua, Ministerioa…) bileren koordinazioa
- Lan taldearen koordinazioa
3.- HAUTAGAIENTZAKO BALDINTZAK
3.1.- Hautagaiek, lehiaketa-oposizioan onartuak izateko eta eskaerak aurkezteko epea bukatzen den egunerako, ondoko baldintzak bete beharko dituzte:

a) Europar Batasuneko edozein Estaturen nazionalitatea izatea eta adinez nagusi izatea.
b) Gutxienez Diplomatura edo baliokidea izatea Turismoan, Enpresen Administrazioa eta Zuzendaritzan Lizentziaturan, Ekonomiketan edo Enpresa Ikasketetan.

c) Dagozkion funtzioak betetzeko gaitasun fisikoa eta psikikoa izatea.
d) Hizkuntza Eskola Ofizialak ematen duen Euskara Titulua izatea, C1 edo baliokidea (E.G.A.), edo gainditzea Epaimahai Kalifikatzaileak prestatuko duen gaitasun azterketa zeinaren edukia titulazio horren parekoa izango den.
3.2.- Hautagaiek aurreko baldintzak egiaztatu beharko dituzte, deialdi honen laugarren oinarriak arautzen duen epean eta moduan, eta baldintza horiek bete oposizioaren prozeduran zehar eta izendapena gauzatu arte.

4.- ESKABIDEAK
4.1.- Deialdian parte hartu ahal izateko eskabideak Lekunberriko Plazaolaren Geltokian aurkeztu behar dira, deialdi hau Partzuergoaren web orrian argitaratzen denetik eta Nafarroako Enplegu Zerbitzutik bidaltzen den momentutik irailaren 18ko 13:00ak arte.  

4.2.- Eskabideak deialdi honetan zehazten den ereduaren arabera (Eranskina I) aurkeztuko dira. Eskabide eredua Plazaola Partzuergo Turistikoaren bulegoetan eskura daiteke, Plazaola kalea 21, 31870, Lekunberri.

Bertan, hautagaiek adierazi beharko dute eskatutako baldintza guzti-guztiak betetzen dituztela eskabideak aurkezteko epea amaitzen den egunean.

4.3.- Eskabideari ondoko dokumentuak atxikiko zaizkio: 
a) Nortasun Agiri Nazional konpultsatua edo asimilatuak.
b) Deialdiaren hirugarren oinarrian exijitzen den tituluaren kopia konpultsatua, edo eskuratzeko eskubideak bete dituenaren egiaztagiria.

c) Seigarren oinarrian zehazten diren eta lehiaketa fasean baloratuko diren merituak egiaztatzeko dokumentuak. Dokumentuek originalak edo behar bezala konpultsatutakoak izan behar dute, bestela ez aurkeztu gisa hartuko dira.

4.4.- Baldintzak eta merituak dokumentuen bitartez egiaztatuko eta frogatuko dituzte hautagaiek lehiaketa-oposizioan parte hartzeko eskabidea aurkezteko momentuan, edo nolanahi ere, eskabideak aurkezteko epea amaitzen den egunean. Dokumentazioa ez bada ezarritako epe eta moduan aurkezten, meritu horiek ez dira baloratuko.
4.5.- Eskabideak aurkezteko zehaztu den epea luzaezina da.
5. – EPAIMAHAI KALIFIKATZAILEA
5.1.- Epaimahai kalifikatzailea ondoko kideek osatuko dute:
· Nafarroako Gobernuko Turismo Zuzendaritza Orokorreko ordezkari bat
· Nafarroako Enplegu Zerbitzuko ordezkari bat
· Tokiko Garapeneko Agente bat
· Plazaola Partzuergo Turistikoko lehendakaria, botorik gabe
5.2.- Epaimahaiak gehiengoz erabakiko ditu deialdiko oinarriak interpretatzean eta aplikatzean sor daitezkeen zalantza guztiak.

5.3.- Epaimahaiak, halaber, aholkulari espezialistak ekarri ahalko ditu, proba guztietara edo batzuetara.

6.- CURRICULUMAREN BALORAZIOA
6.1.- Gehieneko puntu kopurua 25 izango da, ez da baztertzailea.

6.2.- Puntu zenbatzea baremoaren arabera egingo da:
    - Titulazioak:
        -  Enpresa eta Jarduera Turistikoetan teknikaria (turismo Diplomatura)   2,5 puntu
        - EAZL, EKONOMIA EDO ENPRESA IKASKETAK    1,5 puntu
    - Ikastaroak:
Tokiko garapenerako ikastaroak            2 puntu
Enpresa turistikoen zuzendaritza ikastaroak   2 puntu
Enpresen zuzendaritza ikastaroak            1 puntu
Landa-turismo, gida ikastaroak            1 puntu
Zerbitzu enpresen kudeaketarako ikastaroak    1 puntu
Ekonomia-finantza zuzendaritza ikastaroak      1 puntu
Ofimatika eta IKTB ikastaroak            1 puntu
    -Esperientzia:
Enpresa publiko edo pribatuetan zuzendaritza, 

Erlazioa dutenak (tokiko garapena, 

Turismo egitasmoak…)    1 urte 3 puntu

Enpresa publiko edo pribatuetan kudeaketa,

Erlazioa dutenak (tokiko garapena, 

Turismo egitasmoak)    1 urte 2 puntu

Enpresa publiko edo pribatuetan zuzendaritza,

Erlaziorik ez dutenak    1 urte 1 puntu

Enpresa publiko edo pribatuetan kudeaketa,

Erlaziorik ez dutenak     1 urte   1 puntu
Erlazioa duten bestelako jarduerak
 (Natura gida, turismo informatzailea)          0,5 puntu
    -Hizkuntzak
Frantsesa urte beteko egonaldia edo titulazioa/4 eta 5. HEOn      1 puntu
Ingelesa    urte beteko egonaldia edo titulazioa/4 eta 5. HEOn      1 puntu
6.3.- Epaimahaiak edozein momentutan eska dezake hautagaiek aurkeztu dituzten merituak argitzeko, edo hauen gaineko datu osagarriak.

7.- PROBAK
7.1.- Probak ondoko ariketak izango ditu eta hauen gehienezko puntu kopurua 75 izango da.
-  Euskara proba: eskatzen den euskara titulazioa eskuratuta ez duten hautagaiek gaitasun proba bat egin beharko dute. Honek Epaimahaiak sortutako ahozko eta idatzizko probak izango ditu, eta hauen bitartez hautagaia gai edo ez gai kalifikatuko da. Proba hau NAPIko teknikariek burutuko dute eta proba teknikoaren aurretik egin beharko da, baztertzailea izango da. 

Ariketa hau irailaren 24an egingo da, 10:00etan, Plazaola Partzuergo Turistikoaren bulegoetan. 
- Idatzizko proba teknikoa: Gehienez 55 puntu eskuratu ahalko dira eta, batetik, lanpostuarekin lotuta dauden test moduko galderek osatuko dute, eta bestetik garatu beharreko galdera bat. Gaitegia zehazki honakoa da:
- Kudeaketa ekonomikoaren ezagutzak (aurrekontuak, kontabilitatea)
- Eskualdearen ezagutza
- Nafarroako ezagutza
- Turismo garapenerako politiken ezagutza
- Landa garapenerako ezagutzak: politikak, programak…
- Planifikatzea
- Marketina, komunikazioa, sustapena
- Elkarrizketa (20 puntu). Baloratuko da:
  - Lan taldeak koordinatzeko eta dinamizatzeko gaitasuna
  - Ardura
  - Autonomia, erabakitzeko gaitasuna
  - Antolatzeko eta planifikatzeko gaitasuna
  - Ekimena
  - Lanpostuarekiko motibazioa
7.2.- Hautagai guztiek probetara joan behar dute nortasun agiri nazionala eskuan, edo legez asimilatua. Probetan inolako iruzurra gertatuko balitz berehala kanporatzeko arrazoia izango litzateke, eta horrek ez luke galaraziko ekintza penalak abiatzea egoki ikusiko balitz.

8. GAINDITU DUTEN HAUTAGAIEN ZERRENDA, EPAIMAHAIAREN PROPOSAMENA ETA DOKUMENTUAK AURKEZTEA.
8.1.- Behin proben bi faseak amaituta Epaimahaiak publiko egingo du, Partzuergoaren Turismo bulegoan, gainditu duten hautagaien zerrenda, jasotako puntu kopuruaren hurrenkeran. Horretarako hautagai bakoitzak lehiaketa eta oposizio faseetan lortu dituen puntuak batuko dira eta izendapen proposamena egingo du puntu gehien batu dituen hautagaiaren alde.

8.2.- Izendapen proposamena argitaratu eta 5 egun naturalen epean, hautagaiek dagozkien alegazioak egin ahalko dituzte.

8.3.- Alegazioen epea amaituta eta hurrengo 5 egun naturalen epean, plaza eskuratu duen pertsonak Plazaola Partzuergo Turistikoko bulegoetan ondoko dokumentuak aurkeztu behar ditu: 

- Nortasun Agiri Nazionalaren fotokopia konpultsatua
- Deialdiaren hirugarren oinarrian exijitzen den tituluaren kopia konpultsatua, edo eskuratzeko eskubideak bete dituenaren egiaztagiria.

- Medikuak emandako gaitasun fisikoaren eta psikikoaren ziurtagiria

· Hautagaia funtzio publikoetan aritzeko gaitasungabetua ez dagoenaren zinpeko aitorpena.
Zehaztu den epean, nahikoa zuritutako ezinbeste kasuak salbu, dokumentu hauek aurkeztuko ez balitu, ezingo litzateke izendatu, eta bere ekinbide guztiak bertan behera geratuko lirateke. Dena den, horrek ez luke eragotziko instantziaren balizko faltsutzeak sorturiko erantzukizuna.

Aurreko paragrafoko kasua emango balitz, baja, gainditu duten hautagaien zerrendako hurrengoak estaliko du. Aurreko ataletan zehaztutako moduan jokatuko da berarekin. 

ERANSKINA I
Eskaera eredua
…………………………………………………….. Jn/And, adinez nagusi, eta ………………….. N.A.N. zenbakiarekin, ……….(e)ko  ………………….(a)ren ……(a)n jaioa, jaiotzez ………………….koa (………………), etxebizitza, notifikatzeko ……………(e)n (…………….), ………………………………….. kalea …………..Zenbakia ………………Pisua, Posta kodea……………….. eta telefonoa……………………………..
Zure aurrean Agertzen da eta azaltzen du:

Eskatzen duela onartua izatea lehiaketa-oposizioaren bitartez egingo den deialdian, hain zuzen ere Plazaola Partzuergo Turistikoko Kudeatzailearen aldi baterako ordezkapen kontratazio prozesuan.

Ez duela lanpostuaren eginkizunak normaltasunez betetzea eragotziko dion gaixotasunik edo akats fisiko zein psikikorik.

Indarrean dauden xedapenetan zehaztutako ezintasunik ez duela.

Baduela deialdiaren hirugarren oinarrian zehazten den titulazioa.
Ez dela baztertua izan inolako Administrazio Publikoren zerbitzutik, eta ez dagoela ezgaituta funtzio publikoak betetzeko.

Ordaindu duela azterketa eskubidea deialdian zehaztutako moduan eta dagokion egiaztagiria atxiki duela.

Betetzen dituela exijitutako baldintza guzti-guztiak eta betetze hori eskaerak aurkezteko epea amaitu aurreko datakoa dela.

Adierazitakoagatik,
Eskatzen du eskabide hau onartzea eta, horrenbestez, onartua izatea Plazaola Partzuergo Turistikoko Kudeatzailearen aldi baterako ordezkapen kontratazio deialdian.
Lekunberrin 2015eko ……………………………..(a)ren …….(a)n.
(Eskatzailearen sinadura)
